
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
করি। যদি তাহা না হয় তাহা আমার দোষ নয়—তাহা গ্রহদোষ। আমি শরীরে যত যত্ন লই তাহা অপরে লয় কিনা সন্দেহ। কিন্তু আপনি মনে করেন আমি ইচ্ছায় শরীর খারাপ করিতেছি। একমাস পূর্বে যেরূপ ছিলাম তদপেক্ষা ভাল আছি।

 প্রত্যহ হারাহারি ৪ টাকা খরচ হইতেছে—কোন দিন ৫ কোনদিন ৩—এইরূপ। আপনার ৩০ টাকা শেষ হইয়াছে। জগদ্বন্ধু আমাকে বাবার ৩৭০ টাকা দিয়াছে—আমি কাজে ২ তাহা হইতে খরচ করিতেছি।

 এখানে একটু শীত হইতেছে খুব সকালে, কিন্তু এখনও শীতকালের বিলম্ব আছে। এখনও কপি লাগান হয় নাই। ২ টাকার কপির বিচি কেনা হইয়াছে—এখন চারা হইয়াছে।

 বৌদিদি মামিমা ও মেজবৌদিদি কোথায় ও কেমম আছেন। তাঁহাদিগকে আমার প্রণাম জানাইবেন। অশোক কেমন আছে— দাঁত কি সমস্ত উঠিয়াছে? এবাটীর কুশল জানাইবেন। আশা করি ওখানকারও কুশল। আপনি আমাদের প্রণাম জানিবেন। ইতি—


আপনার সেবক

সুভাষ

কটক

বৃহস্পতিবার

পরম পূজনীয়া

শ্রীমতি মাতাঠাকুরাণী

শ্রীচরণ কমলেষু

মা,

 অনেকদিন হইল আপনাকে কোনও পত্র লিখি নাই তজ্জন্য আমায় ক্ষমা করিবেন। নদাদা এখন কেমন আছেন লিখিয়া

	        এই পাতাটি অন্য কোনো ভাষায় উপলব্ধ নয়।

	    
	
	[image: উইকিসংকলন]

